
Zamonaviy ta'lim tizimida texnologik taraqqiyot bilan hamnafas ravishda,
o‘quvchilarning real hayotda qo‘llay oladigan amaliy bilim va ko‘nikmalarini rivojlantirish
dolzarb masalaga aylangan. O‘zbekiston Respublikasi Prezidentining 2017-yil 7-fevraldagi
“O‘zbekiston Respublikasini yanada rivojlantirish bo‘yicha Harakatlar strategiyasi to‘g‘risida”
gi PF-4947-son Farmonida ta’lim sohasini tubdan isloh qilish, innovatsion texnologiyalarni
joriy etish, raqamli igtisodiyotga o‘tish hamda yosh avlodni yuqori bilim va ko‘nikmalarga ega,
ragobatbardosh mutaxassislar etib tayyorlash asosiy ustuvor yo‘nalishlardan biri sifatida
belgilab berildi.[2]Bu borada innovatsion pedagogik yondashuvlar orasida keng e’tirof
etilayotgan STEAM (fan, texnologiya, muhandislik, san’at va matematika) modeli alohida
ahamiyat kasb etmoqda. Mazkur integratsiyalashgan yondashuv orqali o‘quvchilarda ijodiy
fikrlash, muammolarga noan’anaviy yondashish, hamkorlikda ishlash va texnologiyalar bilan

ishlash ko‘nikmalari shakllanadi.Aynigsa, ushbu yondashuvning robototexnika kabi amaliy
fanlar bilan uyg‘unligi ta’limda yuqori samaradorlikka olib keladi. O‘quvchilar robototexnika
darslarida dasturlash, qurilmalarni boshqarish va loyihalash orqali nafaqat texnik bilimga ega
bo‘ladilar, balki oz ijodiy va tahliliy salohiyatlarini ham namoyon etadilar.Hozirgi kunda
o‘quvchilarning nazariy bilimlarni amaliyotga tatbiq etish qobiliyatini kuchaytirish, ularni
kreativ va tanqidiy fikrlovchi shaxs sifatida shakllantirish ta’'limdagi muhim vazifalardan
biridir. Bunyodkorlik g‘oyasining zamirida har bir insonning erkin va farovon hayot kechirishi,
ochiq jamiyatda yashashi hamda fikr va e’tiqod erkinligiga ega bo‘lishi kabi demokratik
qadriyatlar mujassam. Ushbu g‘oya ta’lim jarayoniga integratsiyalashgan holda, aynigsa,
boshlang‘ich ta’lim bosqichida o‘quvchilarning ongida mustaqil fikrlash, yangilik yaratishga
intilish, shuningdek, erkin ifoda madaniyatini shakllantirishga xizmat qiladi.STEAM ta’lim
yondashuvi aynan ana shu g‘oyani amaliyotda ro‘yobga chiqarish imkonini beradi. [1]

Ushbu magqolaning asosiy maqsadi — robototexnika darslari jarayonida STEAM ta’lim
yondashuvini qo‘llashning ahamiyatini tahlil gilish hamda uning o‘quvchilarning kreativ
fikrlashi, muammoli vaziyatni hal qilish ko'nikmalari va fanlararo bilimlarni integratsiyalash
asosidagi kompetensiyalarini rivojlantirishdagi o‘rnini aniqlashdan iborat. Harakatlar
strategiyasi orqali yaratilgan huquqiy asos ta’limda aynan shunday zamonaviy yondashuvlarni
keng joriy etishga zamin yaratdi.[2]

ASOSIY QISM

Robototexnika darslariga STEAM yondashuvini qo‘llash orgali ta’'lim jarayoni yanada
mazmunli va zamonaviy mehnat bozoriga moslashgan holga keladi. Shu sababdan, bugungi
kunda STEAM ta’lim yondashuvi dunyo bo‘ylab keng tarqalmoqda — AQSh, Janubiy Koreya,
Finlyandiya, Singapur kabi davlatlarda muvaffaqgiyatli qo‘llanmoqda.

STEAM — bu fanlararo yondashuv bo‘lib u quyidagi beshta sohaning integratsiyasiga
asoslanadi:[5]

S — Science (Fanlar): fizika, biologiya, kimyo orqali real dunyo hodisalarini
tushunish.

T — Technology (Texnologiya): zamonaviy qurilmalar, dasturlash va axborot
texnologiyalari.

E — Engineering (Muhandislik): qurish, loyihalash, texnik tizimlar bilan ishlash.

A — Art (San’at): dizayn, kreativlik, estetik tafakkur.

M — Mathematics (Matematika): hisob-kitoblar, algoritmlar, tahliliy tafakkur.

Shuningdek, bugungi kunda dunyoda shunday texnologiyalar mavjudki, ular hali
keng tatbiq etilmagan bo‘lsa-da, yaqin kelajakda inson turmushining ajralmas qismiga aylanishi
hech kimga sir emas. Ana shunday istigbolli sohalardan biri — bu robototexnika bo‘lib, u
sanoat, tibbiyot, qishloq xojaligi va ta’lim sohalarida tobora keng qo‘llanilib, inson hayotini
yengillashtirishda muhim ahamiyat kasb etmoqda.

Robototexnika - bu texnik vositalarni loyihalash, yig‘ish, dasturlash va ularni
boshgarish bilan bog'liq fan bo‘lib, u o‘quvchilarda muhandislik tafakkurini shakllantirishga
xizmat qiladi.

Fan quyidagi asosiy yo‘nalishlarni o‘z ichiga oladi:

e Sensorlar, aktuatorlar va mikrokontrollerlar bilan ishlash;
e Dasturlash asoslari (masalan, Scratch, Arduino, Python);
e Qurilmani loyihalash va prototiplash;

e Texnik muammolarni mustaqil hal qilish.

Fan magqgsadi - o‘quvchilarda texnologiyaga qiziqish uyg‘otish, ularning amaliy
bilimlarini mustahkamlash, muammolarni tizimli hal qilish ko‘nikmalarini rivojlantirish va
jamoaviy ishlash madaniyatini shakllantirishdir.

Amaliy mashg‘ulotlar va loyihalar - darslarning ajralmas qismi hisoblanadi. Bu orqali
o‘quvchilar o'z bilimlarini real qurilma ustida sinab ko‘radilar va oz ijodiy fikrlarini texnologik
shaklga keltiradilar.

Robototexnikaning keng qo‘llanilish sohalari

Soha Misollar
Sanoat Avtomobil, elektronika, metall ishlov berish
Tibbiyot Jarrohlik robotlari, reabilitatsiya vositalari
Harbiy Razvedka robotlari, portlovchi aniglovchi dronlar
Qishloqg xo'jaligi Dala monitoringi, o‘simliklarni parvarish qgilish
Maishiy xizmat Tozalovchi robotlar, sun’iy yordamchilar
Kosmos Mars roverlar, sun’iy yo‘ldosh xizmat robotlari
Ta’'lim STEAM loyihalar, LEGO, Arduino asosidagi darslar

Robototexnika fani STEAM yondashuvining amaliy maydonidir. Bu darslarda
o‘quvchilar bir vaqtning o‘zida bir nechta fan elementlarini birlashtirgan holda ishlaydi:
masalan, biror robotni loyihalashda fizika, matematika, muhandislik bilimlari va dizayn
yondashuvi qo‘llaniladi.

Integratsiyalashgan dars metodikasi quyidagi bosqichlarda amalga oshiriladi:

e Muammoni aniqglash (real hayotdan olingan holat);
e Yechim g'oyasini ishlab chiqgish (muhandislik dizayni);
e Qurilmani loyihalash va yig‘ish (texnologiya);
e Dasturlash va sinovdan o‘tkazish (fan va matematika);
o Natijalarni baholash va taqdimot qilish (san’at va kommunikatsiya).
STEAM asosidagi loyihaviy ishlar o‘quvchilarda quyidagi ko‘nikmalarni rivojlantiradi:
e ljodiy fikrlash va mustaqil qaror qabul qilish;
e Ko‘p bosqichli loyihalarni amalga oshirish;
e Texnik chizmalar va dasturiy yechimlar yaratish;
o Hamkorlikda ishlash va 0z g‘oyasini himoya qilish.

Misollar:

“Chiqindi ajratuvchi avtomatik robot” — ekologik muammolarni hal qilishga qaratilgan
loyiha.

“Aqlli suvni tejovchi tizim” — muhandislik va dasturlash orqali suv resurslaridan
oqilona foydalanish.

“Chiroq yoqadigan harakat datchigi” — sensorlar asosida harakatni aniqglovchi qurilma.

STEAM yondashuvi asosida tashkil etilgan robototexnika darslari o‘quvchilarda
quyidagi natijalarga olib keladi:

Bilim va ko‘nikmalarining rivojlanishi - o‘quvchilar nazariyani amaliyotga tatbiq
etishni o‘rganadilar, texnik tafakkurlari rivojlanadi.

Ijodkorlik va innovatsion fikrlash - o‘quvchilarning oz g'oyasini texnik loyihaga
aylantira olish salohiyati shakllanadi.

Fanlarga bo‘lgan qiziqishning ortishi - o‘quvchilar matematika, fizika, informatika
fanlariga real hayotiy misollar orqali chuqurroq giziqadilar.

Zamonaviy texnologiyalarni o‘zlashtirish - o‘quvchilar dasturlash, elektronika va
dizayn sohalarida boshlang‘ich bilimga ega bo‘ladilar.

Jamoaviy ishlash va muomala madaniyati - guruh bo‘lib ishlash, fikr almashish va
loyiha himoyasi orqali kommunikatsion ko‘nikmalar rivojlanadi.

ADABIYOTLAR TAHLILI

So‘nggi yillarda ta'lim sohasida STEAM (Science, Technology, Engineering, Art,
Mathematics) yondashuvi tobora keng tarqalib, ayniqsa, robototexnika darslarida
o‘quvchilarning bilim, ko‘nikma va kreativ salohiyatini rivojlantirishda muhim vosita sifatida
e’tirof etilmoqda. STEAM yondashuvi orqali ta’lim oluvchilar real hayotdagi muammolarni hal
qilishga yo‘naltirilgan integratsiyalashgan bilimlarga ega bo‘ladilar ( Georgette Yakman, 2010).
Yakman tomonidan ishlab chiqilgan STEAM modeli fanga asoslangan bilimlarni hayotiy
kontekstda qo‘llashni rag‘batlantiradi. Bu yondashuvda san’at (Art) komponenti orqali estetik
fikrlash, dizayn va kreativlikni rivojlantirish imkoniyati yaratiladi, bu esa aynan robototexnika
kabi amaliy fanlarda muhim ahamiyat kasb etadi.[7] Land (2013) esa ta'limda fan va san’atning
integratsiyasini bolalarning muammolarni turli nuqtai nazardan ko‘ra olish qobiliyatini
rivojlantiruvchi omil sifatida ko‘rsatgan.

Robototexnika darslari STEAM yondashuvining barcha komponentlarini o‘zida
mujassam etadi. Chunonchi, robot yasash jarayonida fizika va matematikadan foydalanish (S va
M), dasturlash va texnologik qurilish (T), muhandislik dizayni va loyiha asosida ishlash (E),
hamda robotning tashqi ko‘rinishini ishlab chiqish yoki interaktiv dizaynlar qilish (A)
faoliyatlari mavjud. M. Bers (2014) tomonidan olib borilgan tadqiqotlar shuni ko‘rsatadiki,
robototexnika loyihalari orqali boshlang‘ich sinf o‘quvchilarida muhandislik va informatika
ko‘nikmalari shakllanishi bilan birga, jamoaviy ish, muloqot va ijodiy fikrlash malakalari ham
rivojlanadi.

Bequette & Bequette (2012) o'z tadqiqotlarida san’at va dizaynni fan va texnologiyaga
integratsiyalash orqali o‘quvchilarda nafaqat texnik bilimlar, balki kreativ kompetensiyalar,
innovatsion tafakkur, loyihalash madaniyati shakllanishini ta’kidlaydilar. Xususan,
robototexnika darslarida o‘quvchilar biror real muammoni aniqlab, unga texnologik va estetik
yechimlar izlaydi, bu esa ularning tanqidiy fikrlash va ijodiy yondashuvini rag'batlantiradi (Kim
va boshqalar, 2015).

0O‘zbekiston Respublikasi Prezidentining 2020-yil 6-noyabrdagi PQ-4884-sonli garorida
maktablarda robototexnika, dasturlash va STEAM yo‘nalishlarida ixtisoslashtirilgan ta’limni
rivojlantirishga alohida e’tibor qaratilgan. Bu esa davlat siyosati darajasida ushbu
yondashuvning dolzarbligini tasdiglaydi. Mahalliy tadqiqotlarda ham L. Zaripov, O. Avazboyev,
0. Karimov, S. Karimova; O. Jo‘raev, M. Yo‘ldoshev STEAM asosida olib borilgan robototexnika
mashg‘ulotlari o‘quvchilarning fanlarga qiziqishini oshirishi, ijodkorlik va amaliy bilimlarni
uyg‘unlashtirishiga sabab bo‘lishi qayd etilgan. L. Zaripov nazariya va amaliyotni
uyg‘unlashtirib, texnologik kompetensiya nafaqat bilim, balki muammo yechish va ijodkorlik
ko‘nikmalarini rivojlantirishni ham o‘z ichiga olishini ta’kidlaydi. STEAM metodikasi shu
jihatdan  o‘quvchilarning  algoritmik  fikrlashi ~va  innovatsion = yondashuvini
mustahkamlaydi.[10]

MUHOKAMA
Olib borilgan tadqiqot natijalari shuni ko‘rsatadiki, robototexnika darslariga STEAM
ta’lim yondashuvini tatbiq etish o‘quvchilarning kreativ kompetensiyalarini shakllantirishda

samarali vosita hisoblanadi. Tajriba asosida aniglanganki, integratsiyalashgan yondashuv
asosida tashkil etilgan darslarda o‘quvchilar nazariy bilimlarni amaliy faoliyat bilan bog‘lay
oladi, bu esa ularning motivatsiyasi va ishtirokchanligini oshiradi.

O‘tkazilgan mashg‘ulotlarda o‘quvchilarning robot modellarini yaratish, ularni
dasturlash valoyihani taqdim etish jarayonidagi faol ishtiroki, ularning ijodkorlik va muammoli
vaziyatlarni hal qilish ko‘nikmalarini rivojlantirayotganini ko‘rsatdi. Xususan, guruhlarda
ishlash, o‘zaro fikr almashish, estetik yondashuvlar va matematik hisob-kitoblar orqali loyihani
yaxlit holda amalga oshirish o‘quvchilarning kompleks kompetensiyalarini shakllantirishga
xizmat qildi.

Tadqiqot natijalari ilgari o‘tkazilgan ilmiy ishlanmalar L. Zaripov, O. Avazboyev, O.
Karimov, S. Karimova; 0. Jo‘raev, M. Yo‘ldoshev, M. Bers, Land, 2013; bilan mos keladi. STEAM
yondashuvi orqali robototexnika darslarining samaradorligi ortishi, 3D-print vositasida o‘quv
materiallarini vizuallashtirish o‘quvchilarda nafaqat texnik, balki ijodiy va ekologik tafakkurni
hamda, tizimli fikrlash va ijodiy yondashuv shakllanishi kuzatilgan.[6]

Shu bilan birga, tajriba davomida ayrim cheklovlar ham kuzatildi. Jumladan,
o‘quvchilarni barcha STEAM komponentlari bo‘yicha teng darajada faol ishtirok ettirish, ba’zi
texnik vositalarning yetishmasligi, vaqt cheklovi va metodik qo‘llanmalar tangqisligi kabi omillar
darsning samaradorligiga qisman ta’sir ko‘rsatdi. Bu holat, kelgusida STEAM yondashuvini
to‘liq va tizimli joriy qilish uchun zarur shart-sharoitlarni yaxshilash lozimligini ko‘rsatadi.

Umuman olganda, ushbu tadqiqot robototexnika darslarida STEAM ta’lim yondashuvini
qo‘llash o‘quvchilarni nafaqat texnologiyaga, balki fanlararo bilimlarga, ijodkorlikka, tanqidiy
fikrlashga ham qiziqtirishini ko‘rsatdi. Bu esa zamonaviy ta’limning asosiy maqsadlari bilan
to‘la uyg‘unlashadi.

TADQIQOT NATIJALARI

Mazkur tadqiqot doirasida robototexnika darslarida STEAM ta’lim yondashuvini
qo‘llash orqgali o‘quvchilarning kreativ kompetensiyalarini rivojlantirishga oid quyidagi
natijalar kuzatildi:

1. O‘quvchilarning darsga qiziqishi oshdi. STEAM asosida tashkil etilgan darslar yuqori
motivatsiya, faol ishtirok va mustagqil izlanishga yo‘naltirilganligi sababli o‘quvchilarda
texnologiya va muhandislik sohasiga bo‘lgan qiziqish sezilarli darajada oshdi.

2. Kreativ kompetensiyalar shakllandi. O‘quvchilar robot modellarini loyihalash,
kodlash va taqdim qilish jarayonida ijodiy fikrlash, yangi g‘oyalarni ilgari surish,
muammoni hal qilish, estetik yondashuvni qo‘llash kabi ko‘nikmalarga ega bo‘ldilar.[8]

3. Fanlararo bog‘liglik mustahkamlandi. STEAM yondashuvi orqali fizika, matematika,
texnologiya, informatika va san’at fanlari mazmunini o‘zaro bog‘lagan holda qo‘llash
o‘quvchilarda bilimlarni kompleks yondashuv asosida qo‘llashni shakllantirdi.

4. Jamoaviy ishlash konikmalari rivojlandi. Robototexnika loyihalarini guruhlarda
amalga oshirish orqali o‘quvchilarda hamkorlikda ishlash, roli tagsimlash, fikr
almashish, va murosaga kelish ko‘nikmalari rivojlandi.[11]

5. Amaliy faoliyatga yo‘naltirish samarali bo‘ldi. Darslarda nazariy bilimlar real
muammolar asosida amaliy faoliyat bilan uyg‘unlashtirildi, bu esa o‘quvchilarning
tanqidiy va tizimli fikrlashini kuchaytirdi.

6. Metodik yondashuvni takomillashtirish ehtiyoji aniqlandi. Tajriba davomida ba’zi
kamchiliklar (masalan, texnik vositalarning yetishmasligi, vaqt chegarasi, ba’zi

o‘quvchilarning STEAM tajribasizligi) ham aniqlanib, kelgusida bu yo‘nalishni metodik
jihatdan yanada takomillashtirish zarurligi qayd etildi.

XULOSA
O‘tkazilgan tadqiqot natijalari shuni ko‘rsatdiki, robototexnika darslarida STEAM ta’lim
yondashuvini qo‘llash o‘quvchilarning nafagat texnik, balki ijodiy, tanqidiy va tizimli fikrlash
ko‘nikmalarini ham rivojlantirishga xizmat qiladi. Ushbu yondashuv orqali o‘quvchilar
fanlararo integratsiyalashgan bilim asosida muammoli vaziyatlarni hal qilish, loyihaviy faoliyat
olib borish, jamoada ishlash va 0z g‘oyasini ifoda qilish kabi kompetensiyalarni egallaydilar.
STEAM asosida tashkil etilgan robototexnika darslari:
e o'quvchilarning darsga bo‘lgan qiziqishini oshirdji;
e nazariy bilimlarni amaliyot bilan bog‘lash imkonini yaratdi;
e kreativ fikrlash, muhandislik va san’at elementlarini uygunlashtirish orqali
o‘quvchilarni keng qamrovli kompetensiyalar bilan qurollantirdi.[9]
Tadqgiqot shuningdek, bunday yondashuvni samarali joriy qilish uchun metodik
ta’'minot, o‘qituvchilarning STEAM yondashuvi bo‘yicha malakasi va texnik bazani yaxshilash
zarurligini ham ko‘rsatdi.

AMALIY TAKLIFLAR

1. Robototexnika darslarini STEAM asosida tizimli tashkil etish: Dars rejalarida
fanlararo bog'liglikni kuchaytirish va har bir loyihani real hayotdagi muammoga
yo‘naltirish tavsiya etiladi.

2. Metodik qo‘llanmalarni ishlab chiqish: O‘gituvchilar uchun robototexnika va STEAM
yondashuvini birlashtirgan amaliy topshiriqlar, loyihaviy faoliyatga oid metodik
go‘llanmalar ishlab chiqilishi zarur.

3. O‘quvchilarning kreativ kompetensiyalarini baholash mezonlarini ishlab chiqish:
Fagat yakuniy mahsulot emas, balki jarayondagi ijodiy fikrlash, hamkorlikda ishlash,
dizayn va estetik yondashuv kabi jihatlar ham baholanishi kerak.

4. O‘qituvchilar malakasini oshirish: STEAM yondashuvi va robototexnika
integratsiyasi bo‘yicha amaliy seminarlar va malaka oshirish kurslarini yo‘lga qo‘yish
muhim.

5. Texnik bazani takomillashtirish: Maktablar robototexnika to‘plamlari, kompyuterlar,
dasturlash vositalari va boshqa zarur qurilmalar bilan ta’'minlanishi lozim.

Ota-onalar va jamiyat bilan hamkorlikni kuchaytirish: Loyihaviy ishlarni kengroq
auditoriyaga taqdim etish (masalan, ko‘rgazmalar, tanlovlar, mahalliy festival va tadbirlar
orqgali) orqgali o‘quvchilarni rag‘batlantirish mumkin.

187-sonli gqaror bilan tasdiglangan o‘quv dasturlarida o‘quvchilarning texnik va estetik
bilimlari uyg‘un tarzda shakllantirilishi kozda tutilgan. Bu esa STEAM va robototexnika
yo‘nalishlarini joriy etishda muhim metodik va mazmuniy asos bo‘lib xizmat qiladi. Shu
jihatdan garor asosidagi dasturlarni zamonaviy texnologiyalar bilan integratsiyalash, ya'ni
Arduino, LEGO Mindstorms, micro:bit kabi vositalar orqali boyitish, o‘quvchilarning
kompetensiyalarini yuqori bosqichga olib chiqishga imkon beradi.[3]

